
   
 

Уп. Бр. 08-142/2024 
 
Комисијата за заштита на конкуренцијата врз основа на член 28 и член 19 став (1) 
точка 2) од Законот за заштита на конкуренцијата („Службен весник на Република 
Македонија“ бр. 145/10, 136/11, 41/2014, 53/16, 83/18, и „ Службен весник на 
Република Северна Македонија“ 208/24) а постапувајќи по известувањето за 
концентрација поднесено од  Луксшер Пресижн Индустри Ко., Лтд. (Luxshare 
Precision Industry Co., Ltd.), со регистрирано седиште Ф, Блок А, Санјанг нова 
индустриска зона, Западен Хаоји, улица Шаџинг, Округ Баоан, Шенжен, Кина, 
доставено преку адвокат Љупка Новеска Андонова од Скопје, на седницата одржана 
на ден 20.11.2024 година, го донесе следното 
 
 
 
 

Р Е Ш Е Н И Е 
 
Се утврдува дека концентрацијата со која Луксшер Пресижн Индустри Ко., Лтд. 
(Luxshare Precision Industry Co., Ltd.), со регистрирано седиште Ф, Блок А, Санјанг 
нова индустриска зона, Западен Хаоји, улица Шаџинг, Округ Баоан, Шенжен, Кина, 
има намера да стекне контрола над субјектите кои припаѓаат на одделот за 
автомобилски кабелски решенија на ЛЕОНИ АГ (LEONI AG), со регистрирано седиште 
на Мариенштрасе 7, 90402 Нирнберг, Германија, и со која Луксшер Пресижн 
Индустри Ко., Лтд и Л2-Бетајлингунгс ГмбХ, со регистрирано седиште на 
Мариенштрасе 7, 90402, Нирнберг, Германија, ќе стекнат заедничка контрола над 
ЛЕОНИ АГ, со регистрирано седиште на Мариенштрассе 7, 90402 Нирнберг, 
Германија, по пат на стекнување на удели, иако потпаѓа под одредбите на Законот за 
заштита на конкуренцијата нема да има за последица  значително спречување, 
ограничување или нарушување на ефективната конкуренција на пазарот или на 
негов суштински дел, особено како резултат на создавање или зајакнување на 
доминантната позиција на учесниците и е во согласност со одредбите на Законот 
за заштита на конкуренцијата во смисла на член 19 став (1) точка 2) од Законот 
за заштита на конкуренцијата. 

 
Се задолжува подносителот на известувањето за концентрација да плати 
административна такса за известување за концентрација во износ од 6.000,оо ден. и 
за решението во износ од 30.000,оо ден., по тарифен број 34 од Законот за 
административни такси („Службен весник на Република Северна Македонија“ 
бр.17/93, 20/96, 7/98, 13/01, 24/03, 19/04, 61/04, 95/05, 7/06, 70/06, 92/07, 88/08, 
130/08, 6/10, 145/10, 17/11) на сметка на Буџетот на Република Северна Македонија 
бр. 100000000063095, уплатна сметка 840...03161, приходна шифра и програма 
72231300. 
 
Тужбата  за поведување на управен спор не го одлага извршувањето на решението. 
 
 

 



 
О б р а з л о ж е н и е 

 
Согласно член 15 од Законот за заштита на конкуренцијата на  21.10.2024 година, а 
дополнето на 28.10.2024 година, до Комисијата за заштита на конкуренцијата (во 
понатамошниот текст: Комисија) е доставено известување за концентрација од 
страна Луксшер Пресижн Индустри Ко., Лтд., со регистрирано седиште Ф, Блок А, 
Санјанг нова индустриска зона, Западен Хаоји, улица Шаџинг, Округ Баоан, Шенжен, 
Кина, со која Луксшер Пресижн Индустри Ко., Лтд., има намера да стекне контрола 
над субјектите кои припаѓаат на одделот за автомобилски кабелски решенија на 
ЛЕОНИ АГ, со регистрирано седиште на Мариенштрасе 7, 90402 Нирнберг, Германија, 
и со која  Луксшер Пресижн Индустри Ко., Лтд и Л2-Бетајлингунгс ГмбХ, со 
регистрирано седиште на Мариенштрасе 7, 90402, Нирнберг, Германија,ќе стекнат 
заедничка контрола над ЛЕОНИ АГ, со регистрирано седиште на Мариенштрассе 7, 
90402 Нирнберг, Германија, по пат на стекнување на удели. 

 
 
Комисијата започна со испитување на Известувањето со денот на неговиот прием и 
врз основа на податоците доставени во Известувањето за концентрација, дополната 
и  прилозите кон истото го утврди следното:  
 

Луксшер Пресижн Индустри Ко. Лтд има намера да се стекне со целиот оддел за 
автомобилски кабелски решенија („АКР”) на ЛЕОНИ АГ, преку стекнување на 100% 
од уделите во ЛЕОНИ КАБЕЛ ГмбХ, холдинг и главниот управувачки субјект на АКР 
одделот од ЛЕОНИ АГ. Дополнително, Луксшер Пресижн Индустри Ко. Лтд има 
намера да стекне 50,1% од одделот за жични системи („ОЖС”), преку стекнување на 
50,1% од акциите во ЛЕОНИ АГ од Л2-Бетајлингунгс ГмбХ, моментално единствен 
акционер во ЛЕОНИ АГ. 

Имено со предметната концентрација Луксшер Пресижн Индустри Ко индиректно, 
преку Тајм Интерконект Сингапур Пте. Лтд. (Time Interconnect Singapore Pte. Ltd.), ќе 
стекне самостојна контрола над АКР одделот (преку ЛЕОНИ КАБЕЛ ГмбХ), и Луксшер 
Пресижн Индустри Ко, преку Луксшер Пресижн Сингапур (Luxshare Precision 
Singapore), и Л2-Бетајлингунгс ГмбХ, индиректно ќе имаат заедничка контрола над 
ОЖС (преку ЛЕОНИ АГ). 

 
Основни деловни активности на засегнатите претпријатија: 
 
Луксшер Пресижн Индустри Ко., Лтд. е основан во 2004 година, Луксшер котира на 
берзата ChiNext Шенжен во 2010 година . Луксшер е поврзано со истражување и 
развој (R&D), производство и продажба на производи во полето на, помеѓу 
останатото, електроника за потрошувачи, комуникации и дата центри, 
автомобилска електроника и здравствена заштита. Производите и бизнисите се 
разноврсни и вертикално интегрирани, а опфаќаат компоненти, модули и 
склопување на системи.  

Луксшер Пресижн Индустри Ко., Лтд нема регистрирано присуство во Северна 
Македонија и нема остварено приходи во Северна Македонија во 2023 година. 



Л2-Бетајлингунгс ГмбХ е зависно друштво на Пирер Концернгезелшафт (Pierer 
Konzerngesellschaft; „ПКГ“), кое е во целосна сопственост на г. Пирер.  

Пирер Концернгезелшафт ги поседува сите акции во ПИРЕР Индустрие АГ (PIERER 
Industrie AG; „ПИАГ“), глобална индустриска инвестициска групација активна во 
производство и дистрибуција на мотоцикли, електрични велосипеди и компоненти 
за моторни возила на две тркала, развојот, производството, одржувањето и 
дистрибуцијата на високотехнолошки механички системи за динамични 
компоненти за трки, луксузни автомобили и аеронаутика; и производство на 
сопирачки, пумпи и компоненти на мотор кои се ефикасни во намалувањето на 
емисиите на CO2.  

ПИРЕР Индустрие АГ е акционерско друштво основано според австрискиот закон, со 
седиште во Велс, Австрија. 

Пирер нема регистрирано присуство во Северна Македонија и има остварено само 
минимален приход во Северна Македонија во 2023 година. 

ЛЕОНИ АГ е глобален снабдувач на производи, решенија и услуги за управување со 
енергија и податоци во автомобилската индустрија.  

ЛЕОНИ АГ и неговите зависни друштва вработуваат околу 95.000 луѓе во 26 држави. 

ЛЕОНИ АГ нема регистрирано присуство во Северна Македонија и има остварено 
само минимален приход во Северна Македонија во 2023 година. 

 

Комисијата утврди дека пријавената концентрација потпаѓа под одредбите на 
Законот заштита на конкуренцијата, бидејќи ги исполнува условите од член 12 став 
(1) точка 2) и од член 14 став (1) точка 1) и 2) од Законот за заштита на 
конкуренцијата. 
 

Комисијата, имајќи ги предвид критериумите од член 17 став (2), став (3) и став (4) 
од Законот за заштита на конкуренцијата и точка 6 б) од Насоките за уврдување на 
случаите во кои при оценка на концентрациите Комисијата за заштита на 
конуренцијата  вообичаено ќе утврди дека истите се во согласност со Законот за 
заштита на конкуренцијата, оцени дека пријавената концентрација, иако потпаѓа 
под одредбите од Законот, е во согласност со истиот бидејќи нема да има за 
последица значително спречување, ограничување или нарушување на ефективната 
конкуренција на пазарот или на негов суштински дел, особено како резултат на 
создавање или зајакнување на доминатната позиција на учесниците. 
 
Имајќи ја предвид ваквата оценка на концентрацијата, Комисијата одлучи како во 
диспозитивот на ова Решение, согласно член 19 став (1) точка 2) од Законот заштита 
на конкуренцијата. 
 
Согласно член 53 став (2) од Законот заштита на конкуренцијата, тужбата не го 
одлага извршувањето на решението. 
 
Упатство за правно средство: 
 
Против ова решение може да се поднесе тужба за поведување на управен спор пред 
Управниот суд во рок од 30 дена од денот на неговото доставување. 



        
 

            
КОМИСИЈА ЗА ЗАШТИТА НА КОНКУРЕНЦИЈАТА 

                                                                       ПРЕТСЕДАТЕЛ 
                                                                      Ана Николоска 

 


